
  

"ጽምዶ" 

መልእኽቱ ብኤርትራውያን ደቀባት 

ኪፍንፈን ዝግብኦ ኣርዑት'ዩ!!! 

"ጽምዶ" ዝብል ቃል መበቆሉ ምጽማድ ዝብል ኣምር ወይ ትርጉም ዝሓዘለ ኢዩ። ኩሉ ኪርድኦ ብዝኽእል 

ኣብነት ንምጥቃስ፡ ባህላዊ ስርዓተ ሕርሻና ብኽልተ ዓብዑር ኮይኑ፡  የማን-ጸጋም ንኸይብሉ፡ ክሳዶም ብምራን 

ቆራቁሮ ኣብ ኣርዑት ተቖሪኖም ናውቲ ማሕረስ ኪስሕቡ ይግደዱ። 

እምበኣር፡ እዚ ሓዲስ ቃል ዝመስል፡ ግን ዘይቅየር ናይ ንግሆ ሕልሚ ውልቀመላኺ ኢሳያስ ዘመሓላልፎ 

ቃል፡ ምጅላሕ ልኡላዊ ናጽነት ህዝቢ ኤርትራ ኢዩ። ውልቀመላኺ ኢሳያስ፡ ኣብ እዋን ብረታዊ ቃልሲ ዝፈጾሞ 

ግፍዒታት ንታሪኽ ገዲፍና፡ ካብ ልዳት ናጽነት ኣብ ሃገር ብሪታኒያ ኮይኑ ምስ ኢትዮጵያ ንምዃን ዘተምብሆን 

ዝፈሸሎን ጀሚሩ ከይሓብአ ዘተምብሆ ምስ ዓደብኡ ንህዝቢ ኤርትራ ናጽነቱ ነፊጉ(ኣተግቢሩዎ ኣሎ) ክጸምደና 

ዝሓለኖ ጸልማት ሕልሙ ኢዩ። ኣብ ኤርትራ ተወሊዱ ዝዓበየ ኢሳያስ ኤሪትራውነቱ ዝነፈጎ የለን፣ እኳ 

ድኣ ካብ መራሕቲ ኣፍሪቃ ብህዝቢ  ዝኸበረ ማዕሪኡ ኣይነበረን። ሕልሙ ግን ንባህጊ ህዝቢ ኤርትራ 

ንምጽልማት ኮይኑ! 

• ነእዛን ደቀባት ኤርትራ ዝሕርኩዂ ካብ ጽባሕ ናጽነት ጀሚሩ ካብ ዝበሎ ብኸፊል ንምጥቃስ፦ 

• "ዶብ እኮ ትርጉም የብሉን፤(1992) 

• "ኮንፈደረሽን እኮ ይከኣል'ዩ፣(" ") 

• "ብሓንሳብ ናይ ምዃን ናይ ጊዜ ሕቶ'ዩ፣(ኣብ 1993 ኣብ ኣኣ ብጋዜጠኛ ተሓቲቱ ዝሃቦ መልሲ) 

• "ንስኻ ኢኻ ትመርሓና፣ ዝብሎ ዘለኹ ንቐለዓለም ኣይኮነ(ን ኣቢ)፣ ኣይከሰርናን! ህዝቢ ኤርትራን 

ህዝቢ ኢትዮጵያን ክልተ ህዝቢ'ዩ ዝብል ነቲ ሓቂ ዘይፈልጥ'ዩ" ኢሉ ኣብ ደማዊት ጸላኢትና ሃገር 

ኮይኑ ናብ ኤርትራ ዘየምልስ ገበን(Treason) ፈጺሙ ከብቅዕ ብዘይ ተጻብኦ ኣይተመለሰን ዲዩ!!! 

• ንጀጋኑ ኣካለ ስንኩላትና፡ ካብቲ ካብ ህዝቦም ነጺሉ ዘስፈሮም መዓሙቕ፡ ናብራና ይመሓየሸልና 

ንምባል ናብ ኣስመራ ኣብ ዝተበገሱ ብጥዪት ክሰሃሎም ከሎ(ሓፋሽ ህዝብስ ኣይፈለጠን)፣ እቶም ከም 

መራሕቲ ዝፍለጡ ግን ኣገልገልቱ ዝነበሩ ዓገብ ብምባል ኣቃሊሖሙሎም ድዮም! ከም ግቡእ 

መንግስታዊ ዕልዋ ሰላማዊ ሰውራ ኪፍጸመሉ ዝነበረ ዕዙዝ ኣጋጣሚዶ ከይነበረ!!! 

• ንመንእሰያት ኣብ ሰንሰለታት ትርጉም ኣልቦ ኲናታት ብዘይ በዳሂ ሕቶታት ኣጽኒቱን፡ ጠንቂ 

ዘይተኣደነ ስደት ፈጢሩ ንሃገር ኣባዲሙን የዕኒዩን፡ ኣራጢጡ በሽካዕላል እናተዛረበ ኣየናይ 

ተቓውሞ'ዩ ንህዝቢ ዘተስፉ ተግባር ዘርኣየ!!! 

• እሞኸ ድኣ - እዚ ከም ኣብዑር ማሕረስ ምስ ዓደቦኡ ክቘርነና ዝትልሞ ዘሎ -"ጽምዶ" - ደቀባት 

ሃገር መልስና እንታይ ኢዩ?!!! 



• እታ ጊልያታት ውልቀመላኺ ገይራትና ዘላ "ትም ሕትም" ምባልና ዲያ ክሳብ ጥፍኣትና ክትቅጽል? 

***ኣይፋልን! ከምቲ ዘይወግሕ ጸልማት ዘየለ፡ መወዳእታ ዘይብሉ ሕሰም`ውን ኪህሉ ኣይግባእን። 

• ሓንሳብን ንሓዋሩን፡ ከም ሓደ ህዝቢ! ብሓደ መትከል! ፖለቲካዊ መንድዓት ውልቀመላኺ ካብ 

ዝባንና ንደርቢዮ! ብታሪኹ ዝሕበን፡ ብራህዋ ዝነብር  ስልማት ኤርትራና ወለዶ ኪስስን ምእንቲ 

ሎሚ ብትብዓትን ሓቅን መሰረት ነንብረሉ፡ መንገዲ ንጽረገሉ። ሽዑ ኢዩ ኸኣ ሓርነትና ህያው 

ብምግባር፡ ሕድሪ ስዉኣትና ብግቡእ ፈጺምና ወለዶታትና ነቕስን !!!!!!!!! 

 

ዘለዓለማዊ ግቡእ ግብራዊ ዝኽሪ ንስውእትና! 

ሓርነትን ፍትሕን፡ ነባሪ ምዕባለ ራህዋን ሰላምን ንህዝቢ ኤርትራ!!! 


